
Бүгінгі таңда басты мəселе де - бəсекелестікке қабілетті ұрпақ тəрбиелеу. Қоғамның 
əрбір даму кезеңі ең алдымен, сол қоғамға сəйкес жаңа адамды қалыптастыруды көздейтіні 
– ешқашан маңызын жоймайтын тарихи құбылыс. Ұлы Мағжан Жұмабаев : «Баланы 
тəрбиелі қылу- тұрмыс майданында ақылмен, əдіспен күресе білетін адам шығару деген сөз. 
Тұрмыста түйінді мəселелерді тез шеше білетін, тұрмыстың тұңғиық теңізін қажыр 
қайратымен шеше білетін, адалдықжолға құрбан бола білетін, қысқасы,адамзат дүниесінің 
керек бір мүшесі бола алатын, заман талабына сай жан-жақты, ұлтжанды ұрпақтарды 
қалыптастыру»  

Аннотация 
Өзектілігі. Мақсаты. Мақалада Мағжан Жұмабаевтың педагогикалық идеяларының 

маңыздылығы жəне білім беру жүйесінде педагогикалық идеяларын қолдану мүмкіндігі 
қарастырылған. 

Аннотация 
Актуальность. Цель. В статье рассматривается значение педагогических идей 

Магжана Жумабаева и  возможности  использование  педагогических идей  в системе  
образования. 

Abstract 
Relevance. Goal.  The article considers  the importance of the pedagogical ideas of 

Magzhan Zhumabayev and the possibility of using pedagogical ideas in the education system. 
Кілттік сөздер: М.Жұмабаев шығармашылығы, педагогикалық көзқарастары, 

педагогикалық идеялар. 
Ключевые слова: Творчество М. Жумабаева, педагогические установки, 

педагогические идеи. 
Keywords: M.Zhumabaev's creativity, pedagogical  attitudes, pedagogical ideas. 
 
Мағжан Жұмабаевтың педагогикалық мұрасы бүгінгі күнге дейін өз маңызын 

жоймаған құнды еңбектер болып табылады. Арыстандай айбатты, жолбарыстай қайратты, 
қырандай күшті қанатты жастарға сенім артады.  Ұлы педагогтың тұңғыш педагогикалық 
оқулықтары педагогика мен əдістемеге қосқан айрықша үлесі. Заманауи білім беру 
кеңістігіндегі Мағжан педагогикасының əлемдік тұжырымдамаларымен, заманауи білім 
парадигмасының тұрғысынан педагогикалық идеясының маңыздылығы мен өзектілігі 
үздіксіз білім беру жүйесін жаңғыртумен тығыз байланысты қарастырылады. Қазіргі 
заманғы білім беру жүйесінде түбегейлі өзгерістер орын алған кезеңде ұлттық педагогика 
мен психология арқылы білім беру көзделеді.  

МАҒЖАН ЖҰМАБАЕВ ЖƏНЕ ЛАТЫН ƏЛІПБИІ: 
Жиырмасыншы  жылдардың екінші жартысында өрістеген  мəдени революция  

нəтижесінде елде  жаппай сауатсыздықты  жою науқанында Мағжан Жұмабаев  белсене 
қатысып. «Сауатты бол!»  оқулығын жазды. Оқулықтың жұртқа ұнағаны сонша, қатарынан  
төрт рет басылды. «Сауатты болдың!» соңғы түзетіліп  төртінші басылуы  Мəскеу 
қаласында  қазақ елінде  бұған дейін құлақ естіп, көз көрмеген таралымы  елу мың  данамен 
басылып шықты. 

Оқулықтың соңғы нұсқасында  Қазақстанда енгізіле бастаған  латын əліппесі берілді. 
Латын əліпбиіндегі еңбегі басылып шықты. Бұл еңбек бүгінгі күнгі латын əліпбиіне 
көшуіміздің жолсерігі. Өйткені оның латын əліпбиін үйретудегі əдісі өте қызғылықты. 
Оның ерекшелігі – адам санасына ықпалдылығы. Онда бірінші - дыбыс, екінші əріпке мəн 
берілген. Бұл да қазіргі тіл мамандарының назарын аударатын мəселе деп білген жөн.  
Бүгінгі бұл еңбек Алматы қаласында  «Экономика» баспасынан жеке кітап болып басылып 
шықты.  

Қайнар университетінің ғылыми кеңесінің шешімімен баспаға ұсынылған «Сауатты 
бол» деп аталатын бұл кітаптың жауапты редакторы - филология ғылымдарының 
кандидаты, профессор Бақытжамал Қанарбаева. 

МАҒЖАН ЖҰМАБАЕВ ЖƏНЕ РУХАНИ ЖАҢҒЫРУ: 
Оқу оқы, өнер қу, 
Басқалардан түңіл де. 
Жұрттың қамын көп ойла,  
Артта қалған арлы жұрт 
Алға бассын деп ойла [1,52б.] деген сияқты үгіттік өлеңдері арқылы жастарды 

білімге, өнерге  деген ұмтылыспен қатар ел қамын ойлар азамат болып қалыптасуына жол 
көрсетсе, мына өлеңінде: 

Не көрсем де Алаш үшін көргенім,  
Маған атақ – ұлтым үшін өлгенім.  
Мен өлсем де, Алаш өлмес, көркейер, 
Істей берсін қолдарынан келгенін, [1,68б.] – деп жырлағандай  тəуелсіздіктің ақ таңы 

атар күнге сенім артқан болатын. Алаш арыстары салып кеткен сара жол ұлттық 
болмысымызды сақтауға, елдің рухани жаңғыруында ұлттық рух пен ұлттық санамыздың  
қалыптасуына септігін тигізді. М.Жұмабаев қазақ халқының тарих толқынындағы 
тағдырын елге, жерге деген сүйіспеншілігі Қорқыт, Абылай, батыр Баян тəрізді тұлғалар 
бейнесі арқылы ғана емес, қазақы болмыс пен ұлттық рух арқылы жетеледі.  

Ұлт тəрбиесі, ұрпақ тəрбиесіне ерекше назар аударған педагог шығармаларын 
бүгінгі күнгі  тəрбие бағыттарына қарай топтастырып көрейік: 

№ Тəрбие бағыттары құндылық шығармалары 

1 Эстетикалық тəрбие сұлулық «Шолпы»,  «Сүй жан сəулем» жəне 
т.б. 

2 Патриоттық жəне азаматтық тəрбие туған жер, 
тарих, тіл 

«Түркістан», «Батыр Баян», «Жүсіп 
хан», «Туған жер», «Қазақ тілі» 
жəне т.б. 

3 Экологиялық табиғат «Жазды күні қалада», «Бұлбұл», 
«Күз» жəне т.б. 

4 Отбасы тəрбиесі отбасы «Анама», «Əйел», «Əже», 
«Сүйемін», «Бесік жыры» 

5 Еңбек  жəне экономикалық тəрбие еңбек «Еңбек-өлім жан қанатын қиятын»,  

6 Адамгершілік тəрбие сыйластық «Ес кірген соң», «Жолдасқа», 
«Құрбым»,  т.б. 

7 Өзін-өзі тану жəне тұлғаның өзін-өзі 
дамуына қажеттілікті қалыптастыру, 
зияткерлік тəрбие 

Өзін-өзі тану «Мен кім?», «Адастым» жəне т.б  

8 Дене тəрбиесі Тəн саулығы, 
жан саулығы 

«Жан сөзі», «Жаралы жан», «Жауға 
түскен жанға»жəне т.б. 

 
МАҒЖАН  ЖҰМАБАЕВ  ПЕДАГОГИКАСЫ ЖƏНЕ МҰҒАЛІМ МƏРТЕБЕСІ: 
«Қолымнан келген  осы еңбегімді  сендерге тарту қылдым, ниетімнің тазалағы  үшін 

тартуымды  қабыл көріп алыңыздар» деген сөздерді Мағжан Жұмабаев  өзінің 
«Педагогика» оқулығының  алғашқы бетіне келтірген екен. Ұлт ұстазының «Қазақтың қаны 
бір, жаны бір жолбасшысы  мұғалім. Еліміздің  азғана жылдық ояну дəуіріне  баға беру үшін  
алты алаштың  баласы бас қосса, қадірлі орын мұғалімдікі. Бірге оқысқан, бірге оқытысқан  
жұлдызымыз  бір. Жолымыз бір қазақ мұғалімдері!» деген сөздің астарында үлкен мəн 
жатыр. Алаштың аяулы азаматы мұғалім мəртебесінің жоғары болуын баса айтқан болатын. 
Елбасының биылғы жылғы «Қазақстандықтардың əл-ауқатының өсуі: табыс пен тұрмыс 
сапасын арттыру» атты Қазақстан халқына Жолдауында «Мұғалім мəртебісі туралы Заң» 
қабылдануы қажеттігі айтылған болатын.  Мағжан көтерген тəрбие проблемасы  бүгінгі 
күннің  өзекті  мəселесі болып отыр.  Мағжан педагогикасында  оқыту мен  білім берудің  
теориясы  болып табылатын  дидактикаға  біраз орын берілген. Тəрбиеге берген 
анықтамасында: адамның баласын кəміл жасқа толып, өзіне өзі қожа болғанша, тиісті азық 
беріп, өсіру деген мағынада жүргізіледі. Тəрбие бөлімдері: дене, ақыл, сұлулық һəм  құлық 
тəрбиесі [2,21б.]. Егерде адам  баласына осы төрт тəрбие тегіс  берілсе  оның тəрбиесі түгел 
болғаны деп бөліп көрсетеді. Осы оқулықта  педагог «Бала істеген жауыздықтың жазасын 
тəрбиеші көрсін» деген Иран мақалын жəне «Балаңды өзімдей бол деп үйретпе, өзімдей  
болма деп үйрет!»-деп Əзірет Əлінің сөздерін келтіреді. Бұл дегеніміз, бала тəрбиесіне 
ерекше мəн берудің қажеттілі, бала тəрбиелеуде алдымен өз-өзін тəрбиелеу қажеттіліктерін 
ұсынады. «Сау жан сау денеде ғана болады»  деген мəтелді келтіре отырып дене туралы 
пəндерге анатомия, физиология, гигиена, гимнастиканы, жан туралы пəндерге психология, 
логика, этиканы жатқызса, педагогика бөлімдеріне жалпы педагогика, дидактика, методика, 
мектепті басқаруды, педагогика тарихын жатқыза отырып,  оның маңызды  екендігін 
көрсетеді. «Тəрбие пəні – педагогика» деп анықтама беруінің  өзі адамға бірініші білім емес 
тəрбие беру керектігін көрсетіп тұрғандай. «Қазақтың тағдыры, келешекте ел болуы да 
мектебінің қандай негіз де құрылуына  барып тіреледі. Мектебімізді таза, сау, берік  һəм өз 
жанымызға қабысатын, үйлесетін негізде  құра білсек, келешегіміз үшін  тайынбай ақ 
серттесуге  болады. Сондай негізде құра алмасақ, келешегіміз күңгірт»,- деп көргендікпен 
айтқан болатын [3]. Мағжанның бұл пікірі бүгінгі күнгі талаптармен үндесіп жатыр.  

Мағжанның «Педагогика» оқулығы алғаш рет қазақ тілінде  педагогикалық  
техникумдар мен  жоғары педагогикалық оқу орындарына  арналып жазылған  еңбек болып 
табылады. Бұл еңбекте тұңғыш рет  педагогика саласындағы  ғылыми терминдерді негіздеу 
мен көптеген терминдердің  қазақ тіліндегі баламасын жасауда көп еңбектенгенін аңғару 
қиын емес. «Маған атақ ұлтым үшін өлгенім!» - деп, халқы үшін зор еңбек сіңірді. Мағжан 
Жұмабаев ілімі ұлттық рухани-мəдени құндылықтар қатарында күні бүгінге дейін маңызын 
жойған жоқ. Педагогикалық идеяларының мазмұны жас ұрпақты адамгершілік пен 
гуманизмге тəрбиелеуге бағытталған құнды еңбек болып саналады.  

